Kia ora
[bookmark: _GoBack]Kātahi rā te tau mīharo. Kua neke atu i te iwa marama mai i te tīmatanga o Panoni Pūnaha. I taua wā i tū te hātepe hoahoa mahi tahi me te rāngai mō te toru marama, ina hangaia ai te hoahoa taumata ikeike mō te pūnaha tautoko hauā hou. I te Hōngongoi i tukuna tēnei ki te Rūnanga Kāwanatanga, ā, mai i te Mahuru kua mahi mātou ki te taha o ngā rōpū mahi āhua 20 ki te whanake i te hoahoa āmiki mō te pūnaha hou.
I tēnei wā e āta whakaemi ana mātou i ngā pārongo i ngā rōpū mahi, ā, ka whakaritea, ka tukuna atu ki ngā tāngata, kia puta mai ō rātou urupare mā ngā rōpū whakamātau mariko. Nā, ā mua mai i te Kirihimete ka kite koutou kua rēhitatia ki tētahi rōpū whakamātau mariko i te puta mai o te pārongo. Tēnā ki te hiahia koe te whai urunga ki tētahi rōpū whakamātau mariko, ā, kāore anō koe kia whakahoki kōrero mai, arā anō te ara kia mahi pērā ai. Nā reira whakapā mai ki STfeedback@moh.govt.nz
Ko taku whakapae kei te koa hoki koutou kia tae mai te Kirihimete pēnei i ahau nei, engari ka whakaaro ake au ki ngā mea ka aroā ā tērā tau. Nā, ka tino hiahia mātou kia whiwhi urupare i ngā rōpū whakamātau mariko, ā, ka whiwhi i ngā urupare tae noa atu ki te mutunga o  Poutū-te-rangi. Engari, ki te tuku koe i tō urupare ki a mātou i mua i te mutunga o te wiki tuatahi o Hui-tanguru, ka whakamōhio taua urupare i te puka mā Te Rūnanga Kāwanatanga.
Ka maumahara pea koutou, ka tono te puka mā Te Rūnanga Kāwanatanga kia whakaae Te Rūnanga Kāwanatanga ki te hoahoa āmiki mō te tauira ka whakarewahia ki MidCentral, mō te pūtea ki te mahi i tērā, mō ngā whakataunga e pā ana ki te whakawhiti i te pūtea i ētahi atu pokapū kāwanatanga ki roto i te pūnaha tautoko hauā hou, ā, ka whakamārama i te hātepe mō te whakatau whakaaro e pā ana ki te whakarite i ngā rōpū whakahaere hei tautoko i te pūnaha tautoko hauā hou.
Tae noa ki tēnei wā, kua nui te kōrero i ēnei kōrero whakahou mō te hātepe hoahoa, mō ā mātou mahi hoki i ngā rōpū mahi me ngā rōpū whakamātau, me te pātai ka pēhea tātou e whakatutuki ai i te kaupapa? Ā tērā tau ka ahu whakamua ki tētahi wāhanga hou ina ka kaha atu te aro atu o ā mātou whakawhitiwhiti kōrero —
“Ko ēnei te āhua o te whakamahi i ngā panoni me te pānga ki a koe, ahakoa he tangata hauā koe, ko tētahi o tō whānau rānei, ahakoa ko tētahi kaiwhakarato rānei koe, ka mahi rānei i roto i tētahi NASC, i roto i tētahi pokapū kāwanatanga rānei.”
Arā anō atu ngā rōpū mahi hou e ono ka tīmatahia, nā, ko tētahi rōpū kāore anō kia tīmata ko te rōpū tūtakitanga o Whānau Ora, ā, ka tino hiahia mātou te tatari kia mutu te whai mārama me pēhea e whakamahia ai mō te iwi Māori ki MidCentral.
Nō reira koirā tētahi o ngā rōpū mahi ka tīmatahia ā tērā tau. Arā anō ngā rōpū mahi mō te Whakangao Pāpori, mō te Tautohu Tūāhua hoki, mō te Tāke hoki, mō te Tohu me te Tuakiri hoki mō te pūnaha hou me te āhua o ngā whakaritenga hinonga.
Nā, ko te tūmanako ia, ka pai te pāinaina ki te rā, ka pai hoki te okioki me te noho haumaru mō koutou katoa i te wā hararei, ā, ka hiahia au ki te mahi ki ō koutou taha ā tērā tau.
